
Қаралы қаңтар оқиғасы бізге 
тəуел сіздік деген асыл құнды лық-
ты ғана емес, бірлік пен бей  біт-
шіліктің қадірін де жете түсін дірді. 
Сол оқиғадан кейін Мемлекет 
басшысы Қасым-Жомарт Тоқаев 
көтерген «Жаңа Қазақстан» идея-
сы ауқымды реформалар мен оң 
өзгерістерге бағыт берді. Хал-
қы мыз жалпыұлттық референ-
думда саяси жаңғыру бағдарын 
қолдап, Конституциялық реформа 
Жаңа, Əділетті Қазақстанды құру 
жолындағы жаңаша қадамға жол 
салды. Осы саяси жаңғыру эконо-
микалық өзгерістерге жалғасты. 
Біз оны Қазақстан Президентінің 
хал қымызға арнаған «Əділетті мем-
лекет. Біртұтас ұлт. Берекелі қо-
ғам» атты Жолдауынан анық кө ріп 
отырмыз. Құжат жария ла нғаннан 
бері жұртшылық талқы сына түсіп, 
кең қолдау тапты. Мем  лекет бас-
шысы бұған дейінгі Жол  дауын да 
саяси реформаға мəн бе р  се, осы 
жолы əлеуметтік-эконо ми  ка лық 
дамуға баса назар аударды. 

Президент өз сөзінде: «Біз 
«Азамат-бизнес-мемлекет» ара-
сын дағы қатынасты түбегейлі 
өзгер теміз. Мемлекет, ең алды-
мен, бəріне бірдей мүмкіндік бе-
ріп, əділдік орнатады» дей оты-
рып, осы бағытта нақты жүзеге 
аса  тын рефор малардың бес бағ-
дарын ұсынды. 

Біздің экономикамызда жыл-
дап қордаланып қалған пробле-
малар баршылық. Еліміздің əлі 
күнге дейін шикізатқа тəуелділігі 
мен еңбек өнімділігінің төмендігі 
жəне инновацияның жеткіліксіз 
екендігі ешкімге жасырын емес. 
Сонымен бірге Ұлттық табыс тың 
игілігін елдің бəрі бірдей көру 
үшін нақты жолдарын қарас тыру 
керек. Осы бағытта Пре зидент 
макро экономикалық тұрақ тылық-
ты қамт амасыз ету, экономиканы 
əрта раптандыру жəне цифрланды-
ру туралы нақты айтты. Осыдан-ақ 
шағын жəне орта бизнес пен адам 
капиталын дамыту, заң үстемдігін 
орнықтыру кезек күттірмейтін 
уақыт талабы екенін түсіндік.

Мысалы, əлемдегі  өрке-
ниет жолына түскен елдердің 

экономикасында шағын жəне орта 
бизнес жоғары деңгейде дамыған. 
Біз де осындай деңгейге жету 
үшін осы салаға айрықша қолдау 
қажет. Сонымен қатар маңызды 
құжатта жаңа экономикалық бағ-
дарымыздың басты басымдық-
тары ретінде жеке кəсіпкерлік 
бастамаларды ынталандыру, яғни 
мемлекеттік капитализмнен жəне 
мемлекеттің экономикаға шек-
тен тыс араласуынан бас тарту, 
бəсекелестікті дамыту, яғни бəріне 
бірдей мүмкіндік беру, сондай-ақ, 
ұлттық табысты əділ бөлу тура-
лы жан-жақты сараптал ған. Бір 
жағынан, эконо ми каның тұрақты 
өсуі салық саясатына тікелей бай-
ланысты. Мемлекет басшысы фис-
калды реттеу ісін қайта жаңғырту 
үшін 2023 жылы жаңа Салық 
кодексі əзірленіп, жұмыс бары-
сында бетпе-бет кездесу мүлдем 
болмайтындай етіп, салықтық 
бақылау қызметін то лық цифрлан-
дыру керектігі  айтылды. Қасым-
Жомарт Кемелұлы салық рефор-
масы туралы айта келіп, соның 
аясында «сəн-салта натқа салық» 
салуды енгізу туралы сөз қозғады.

Жолдаудағы екінші: нақты 
секторларды дамыту бағдарында 
ауыл шаруашылығы саласы-
на арнайы тоқталған. Шын мə-
нісінде, қазір елімізде бұл сала-
ны айтарлықтай дамыту үлкен 
проб лемаға айналып отырға-
ны рас. Өйткені осы саладағы 
ахуал мем  лекетіміздің азық-тү лік 
қауіп  сіздігіне тікелей əсер ете ді. 
Сон дықтан Мемлекет басшы-
сы елі міздің ауыл шаруашылы-
ғы өнім дерінің көлемі мен 
оның қосымша құнын арттыру 
стратегиялық міндетіміз екен дігін 
мəлімдеді. Сонымен бірге үкімет 
агроөнеркəсіп саласын субси-
диялаудың ұзақ мерзімге арналған 
жаңа тəсілдерін əзірлеуге тиіс 
жəне оған бөлінген бюджет қара-
жаты ның қайтарымы болуы керек 
екенін жеткізді. Енді мемлекет 
қаржыны оңды-солды шашып, 
ысырап етуге жол бермейді. 

Қазір ауыл шаруашылығы-
на арналған жер туралы толық-
қ а н  д ы  а қ п а р а т  ж о қ .  О с ы 

ретте Қасым-Жомарт Кемелұлы 
игерілмей жатқан жерді қайтарып 
алу жөніндегі комиссияның қызме-
тіне жеке тоқталып: «Комис сия 
жұ мы сының аясында ауыл шаруа -
шылығы мақсатындағы 2,9 мил-
лион гектар жер мемлекетке қай-
тарылды. Жылдың соңына дейін 
кемінде 5 миллион гектар жер ді 
қайтарып алу жоспарланып отыр. 
Игерілмей жатқан немесе заңсыз 
берілген жер көлемі 10 мил лион 
гектарға жуықтайды. Үкі мет пен 
əкімдіктер келесі жыл дың соңына 
дейін осы жерлерге қатыс ты нақты 
шешім қабылдауға тиіс. Қазір 
жер мəселесін тексеруге жария-
ланған мораторий де күшін жой-
ды. Бұл қадам жұмысқа оң ықпа-
лын тигізеді деп ойлаймын» деді.

Еліміздің басты құндылығы 
– адам. Сондықтан Жолдауда 
ұлттық байлықты тең бөлу жəне 
баршаға бірдей мүмкіндік беру 
– реформаның басты мақсаты 
болып отыр. Ұлт саулығы жақсы 
болса ғана қоғам орнықты дами-
тындығы даусыз. Тəуелсіздік 
алған нан бері еліміздің денсаулық 
сақтау саласына біраз рефор-
ма жүргізілді. Оның жетістігі 
де, кемшілігі де болғаны жасы-
рын емес. Сонда да осы саланың 
жағдайы əлі де көңіл көншіт-
пей ді. Мемлекет басшысы осы 
Жолдауда денсаулық сақтау сала-
сына айрықша маңыз беріп, оған 

қаржының жеткілікті бөлінбеуі 
қалыпты жағдайға айналғана на-
зар аударды. Соның кесірінен, 
жұрт сақтандыру жүйесіне 
қосылса да, медициналық қызмет 
толық көлемде көрсетілмей отыр-
ғандығы айтылды. «Үкімет-
ке денсаулық сақтау саласын 
жəне жалпы əлеуметтік саланы 
қаржыландыру жүйесін қайта 
қарауды тапсырамын. Бүгінде 
еліміздегі 650 елді мекенде емдеу 
мекемесі жоқ. Алдағы екі жыл-
да бұл ауылдарда медициналық 
жəне фельдшерлік-акушерлік 
бөлімшелер салынып, қажетті 
құрал-жабдықпен толық қамта-
масыз етіледі. Осылайша, мемле-
кет бір миллионнан астам адам ның 
алғашқы медициналық-санитар-
лық көмек алуына мүмкіндік жа-
сайды. Ұлттық жоба аясында 32 
аудандық аурухана заманға сай 
жаңарып, ауданаралық көпсалалы 
мекемеге айналады» деді. 

Сондай-ақ орта білімнің са-
пасын көтеріп, əрбір оқушының 
білім алып, жан-жақты дамуы 
үшін «Жайлы мектеп» ұлттық жо-
басы қолға алынды. 2025 жылға 
дейін 800 мың баланың зама-
науи мектепте оқуына барлық 
жағдай жасалады. Осы арқылы 
апатты жағдайдағы жəне үш ауы-
сыммен оқитын мектеп мəселесі 
толық шешіледі. Халықтың əл-
ауқатын көтерудің басты факторы 

– еңбекақыны нарықтық жағдайға 
сай өсіру. Осы бағытта мемлекет ең 
төменгі жалақыны айқындаудың 
жаңа тəсілін еңгізетін болды. 
Президент осы Жолдауында ең 
төменгі жалақы деңгейін 60 мың 
теңгеден 70 мың теңгеге көтеруге 
шешім қабылдады. Бұл шешім 
1,8 миллион азаматтың табысы-
на тікелей əсер етеді. Зейнетақы 
жүйесі туралы да сөз болды. Бұған 
дейін қабылданған шешімдермен 
бірге бұл қадам 2025 жылға қарай 
жиынтық зейнетақы мөлшерін ор-
таша алғанда 27 пайызға көбейтеді. 
Сондай-ақ əлеуметтің талап-
тілегін ескере отырып, əйелдердің 
зейнет жасын 2028 жылға дейін 
61 жас деңгейінде қалдырылды. 
Сонымен қатар 2023 жылғы 1 
қаңтардан бастап бала күтімі үшін 
төлемақы төлеу мерзімін сəби 
бір жарым жасқа толғанға дейін 
ұзартылды. Жастарға жан-жақты 
қолдау көрсету – мемлекетіміздің 
бас ты міндетінің бірі. Еңбекпен 
қам  титын түрлі шаралар арқы-
лы келесі жылы 100 мың жас 
жұмысқа орналастырылады. 
Жастар дың кəсіпкерлік баста ма -
ларына қолдау көрсету жалғасады. 
Оларға жеңілдетілген тəртіппен 
жылдық өсімі 2,5 пайыз болатын 
шағын несие беріледі. 

Құжатта əрбір отбасы еліміз 
пайдаланып жатқан ұлттық 
байлықтың  иг іл і г ін  көру і 

керек екеніне баса мəн берілген. 
Биылғы «Балалар жылы» аясында 
«Ұлттық қор – балаларға» атты 
жаңа бағдарлама жүзеге асады.

Осы айтылған реформалар-
ды іске асыру үшін мемлекеттік 
бас қа ру жүйесіне серпіліс қажет. 
Осыған орай республика бас-
шысы Қасым-Жомарт Тоқаев 
жұрт бос сөз бен жалған ұраннан 
жалыққандығын айтып, мем ле-
кеттік басқару ісін қайта жаңғыр-
ту туралы нақты тапсырма берді. 
Соны мен қатар қоғамда заң үстем-
дігі берік орнау үшін сот төре лігі 
əділ болу керек екенін жəне құ қық 
қорғау органдарын реформалау 
тура лы парасатты ой қозғады. 

«Қасіретті қаңтар» оқиғасы 
тəртіп сақшылары үшін нағыз 
сынақ болды. Арандатушылар-
дың кесірінен шерулер жап-
пай тəртіпсіздікке ұласты. 
Оның ақыры мемлекетке қарсы 
бүлік шы ғаруға əкеп соқтырды. 
Жұртты арандатушылардың көбі 
шартты немесе жеңіл жазамен 
құтылып кетті. Шын мəнінде, 
олардың кінəсі əлдеқайда ауыр. 
Өйткені жағдайды қасақана 
ушықтырды. Соның салдары-
нан іс насырға шауып, қайғылы 
оқиғалар болды» дей отырып, 
қаңтар оқиғасына қатысушыларға 
бір реттік рақымшылық жария-
лау туралы шешім қабылдады. 
Бірақ бұл рақымшылық жаппай 
тəртіпсіздікті ұйымдастыруға 
қатысы бар адамдарға, сондай-
ақ мемлекетке опасыздық жаса-
ғаны жəне билікті күшпен басып 
алуға əрекеттенгені үшін айып тал-
ғандарға қолданылмайды. 

Қ.Тоқаев Жолдауда жаңа стра-
тегияға барлық реформаны іске 
асыру үшін уақыт қажет екеніне 
ашып айтты. Ол реформалардың 
қазіргі қарқынын сақтау мен сая-
си мəселелердің бəрін кейінге 
қалдырмай шешу маңызды екеніне 
тоқтала келіп, биыл кезектен тыс 
Президент сайлауын өткізуді 
ұсын  ды. Президент мандатының 
ұзақ  тығын жеті жылмен шектеп, 
қай  та сайлануға тыйым салу нор-
ма  лары елдің талқысына салынып, 
ол қос Палатадан қолдау тапты.

Жолдау ел дамуына тың 
серпін беріп, жұртымызды жаңа 
саяси дəуірге бастап, жақсылыққа 
жетелейді деп сенемін.

Абдалы НҰРАЛИЕВ, 
Сенат депутаты

Оның ішінде облыстағы іргелі 
аймақтың бірі Қарқаралы ауданына 
қатысты серпінді жобаға жекелей тоқ-
талып, Қарқаралы-Қарағанды тас жолын 
жөндеу бойынша нақты тапсырма берді. 
Ел Президентінің бұл тапсырмасы өзекті 
жобаға тың серпін қосатыны анық.  

Қарқаралы-Қарағанды тас жолы – 
республикалық маңыздағы Қарағанды-
Аягөз-Бұғаз бағытындағы жолдың елеулі 
бөлігі. Бұл жол соңғы жылдары əбден 
тозып, өңірдің даму қарқынын тежеп 
отырған еді. Биыл осы жолға орташа 
жөндеуге республикалық бюджеттен 
600 миллион теңге көлемінде қаражат 
бөлініп, жолдың 197-207 шақырым 
бөлігінің 10 шақырымына жөндеу 
жүргізілді. Бұл жұмыстар сапалы əрі 
уақытында аяқталып, Қарқаралыға 
келуші қонақтар да, жергілікті тұрғын-
дар да игілігін көруде. Енді Президент 
тап сырмасына сəйкес осы басталған 
жұмысты келер жылы жалғастырып, са-
палы əрі уақытылы аяқтау міндеті тұр. 
Президент «Қарқаралының туристік 
əлеуетін арттыру мақсатында бұл жұмыс-
ты алдағы екі жылдың ішінде аяқтау 
қажет» деп атап айтты. Яғни алды мызда 
айқын міндет, нақты меже тұр, соны ла-
йықты деңгейде орындауға күш саламыз. 

Аудандағы 23 ауылдық округ, 62 елді 
мекенде тұратын 34 мың тұрғынның 
лайықты өмір сүруіне қарымды қадам-
дар жасалуда. Бұл ауданның əлеумет-
тік-экономикалық дамуына үлкен сер-
пін беретіні сөзсіз. Қойылған міндет тің 
маңыздылығы орасан. Күре жол ауда-
нымызды облыс орталығымен қоса, 
жаңадан ашылған Абай облысымен, 
Семей өңірімен жалғайды. Екі облыстың 
ара қатынасын нығайту мақсатында бұл 

жолды қалыпқа келтіруді жалғастырудың 
маңызы зор.

Қарқаралының қара орманын тама-
шалап, əсем табиғат аясына келіп де-
малушы туристердің саны жыл санап 
өсуде. Туристерге өңірде орналасқан 
36 нысан қызмет көрсетеді. Жыл сайын 
жаңа нысандар ашылуда. Туристерді 
негізінен аудан аумағындағы Қарқаралы 
мемлекеттік табиғи паркі қызықтырады. 
Парк аумағында алдағы уақытта қосымша 
65 учаске туристік мақсатта пайдалану 
үшін жалға берілмек. Былтырғы алты 
айда ауданымызға 7 534 адам келсе, 
осы жылдың алты айында 8 842 турист 
дем алуға келген. Əрине, бұл тек ресми 
дерек тер. Анығында, бұл сандар бірнеше 
есе артық. Сондықтан Қарағанды мен 
Қар қа ралы аралығындағы тас жолдың 
жөн делуі өңірімізге демалуға келетін ту-
ристер санын арттыратыны анық. Демек 
осы ба ғыттағы жұмыстарды ширатуы-
мыз керек.

Президент «Əділетті мемлекет. 
Біртұтас ұлт. Берекелі қоғам» атты Жол-
дауында 2025 жылға дейін жергілікті 
жолдардың 95 пайыз жөндеуден өтетінін 
айтты. Мемлекет басшысының тап-
сырмасы Жолдаудағы осы маңызды 
міндеттермен үндесіп, еліміздің даму 
бағдарламасының ажырамас бөлігіне ай-
налары анық. Ауданымызда осы бағытта 
қолға алынып жатқан жұмыстар бар. 
Өңірдегі республикалық, облыстық, 
аудандық маңызы бар жолдарды қалыпқа 
келтіру, жөндеу жұмыстары басталды. 
Бұған дейін мүлде асфальт төселме-
ген, жөндеу жұмыстары жүргізілмеген 
шалғайдағы елді мекендердің тозығы 
жеткен жолдары қалыпқа келтіріліп 
жатыр. Ақтасты-Айрық, Балқантау, 

Қоянды-Мамыраев ауылдарының авто-
жолдарына орташа жөндеу жұмыстары 
жүргізілуде. Осындай жұмыстар келер 
жылға да жоспарланған.

Жылма-жыл осы жұмыстарды атқара 
алсақ, аудан жолдарының жағдайы 
едəуір жақсаратыны сөзсіз. Яғни Прези-
дент атап өткендей, өңіріміздің туристік 
əлеуетін арттырып, алға бастыру, аудан-
ның əлеуметтік-экономикалық дамуын 
тың серпін беру көзделуде.

Сонымен қатар ауданда ауыз су 
мəселесін шешудің кешенді жобала-
ры, халықтың денсаулығын нығайту 
бойынша іргелі бастамалар қолға 
алынды. Мəселен, келер жылы Жарлы-
Қарқаралы топтық су жүйесі іске 
қосылса, аудан бо йынша елді мекен-
дерде 20 медициналық нысан салынады. 
«Ауыл – ел бесігі» жобасы кеңейтіліп, 
ауылдарды жобаға қосу бойынша 
жұмыстар жүргізіліп жатыр. Бүгінде 
жоба аясында төрт ауылдық округ-
те ауқымды жұмыс атқарылып келе-
ді. Қарағайлы кентінде ауыз су жəне 
кəріз жүйелері жөнделуде. Егіндібұлақ 
ауы лында заманауи денешынықтыру-
сауықтыру кешенінің құрылысы қараша 
айында аяқталып, пайдалануға берілмек. 
Жоба аясында Бүркітті, Көктас ауылда-
рында тиісті жұмыс жасалып жатыр.

Президент облыс жұртшылығымен 
кездесуі барысында өңірдің өндіріс-
тік əлеуетімен қоса, тарихи, рухани 
құн ды  лықтарына да ерекше тоқтал-
ды. Шертпе күйдің шебері Тəттім бет, 
күрескер ақын Мəди, дауылпаз Қасым 
– бəрі де Қар қаралының киелі то пы-
рағынан жаралған айтулы тұлға лар. 
Қарқаралы – кезінде Алаш арыстары-
ның азат идеяларының пісіп-жетілген, 
қанат танған жері. Сон дықтан тарихы 
тағлымға толы шежірелі өлкенің өрі сін 
кеңейтіп, кешенді түрде дамыту жұмы-
сын жалғастыра береміз. 

Ерлан ҚҰСАЙЫН,
Қарқаралы ауданының әкімі

Алғашқы жұмысын киелі шаһар 
Түркістандағы Қожа Ахмет Ясауи 
кесенесін зиярат етумен баста ған 
Қасым-Жомарт Кемелұлы бұл жолы 
да бабалар рухына құран бағыштап, 
Қожа Ахмет Ясауи кесенесі ру-
ханиятымыздың мызғымас діңгегі 
екендігін атап өтті. Президенттің киелі 
шаһарға рухани жəне тарихи елорда 
мəртебесін беру туралы бас тамасы 
Түркістанға ықыласы ерекше екенінің 
айқын дəлелі. Мемлекет басшысы со-
нымен қатар əлемде болып жатқан 
өзгерістер туралы айтып, Ресейден 
келіп жатқан көш туралы да баяндады. 
Бұл тұрғыда азаматтардың бей тараптық 
позициясын ұстану қажет екендігін 
ескертті. Бұл еліміз дің қауіпсіздігі мен 
тұтастығын қамтамасыз етері анық.

Қазақылықтың қаймағы атанған 
шы райлы шаһар Шымкент жұрт-
шылығымен бас қосқан жиында 
Қасым-Жомарт Кемелұлы стадион-
дағы төтенше жағдай кезінде еліміздің 
туын аман алып қалған оқиғаны еске 
алып, бұл істі атқарған жігіттерге 
алғысын айтты. Ерекше жылылықпен 
ерекшеленген миллионды қаланың 
тұрғындарын рухани жомарт деп 
атағаны тағы бар. Бұл салт-дəстүр 
толық сақталған оңтүстік өңірлеріне 
берілген үлкен мəртебе десем, артық 
болмас. 

Қазақ əдебиеті мен тарихында 
есімі алтын əріптермен жазылған 
Абай Құнанбайұлының атымен 
аталған Абай облысына бұл Мемлекет 
басшысының жасаған алғашқы сапа-
ры. Өңірдің бірқатар мəдени-білім 
беру ошағында болған Президент 
халқымыздың бірегей тұлғалары 

–  Мұхтар  Əуезов  пен  Қайым 
Мұхамедханов ескерткішінің ашылу 
салтанатына қатысты. Өткенге тағзым, 
хакім Абайды ұлықтау – баршамыздың 
перзенттік парызымыз екендігін атап 
өтті. Ақын өлеңдерін тілге тиек етіп, 
адамзат дамуына кедергі болған бес 
дұшпанды жеңсек қана қоғамдық са-
наны жаңғыртатынымызды айтты.

Қазыналы Қарағандыға барып, 
облыс жұртшылығымен кездескен 
Мемлекет басшасы өңірді Əлихан 
Бөкейхан, Жақып Ақбаев, Əлімхан 
Ермеков сияқты Алаш арыстары 
дүниеге келген қасиетті жер, деді өз 
сөзінде. Өнеркəсіп саласы ілгерілеп 
тұрғанын атап, өндірістің жалпы 
көлемінде өңдеу секторының үлесі 80 
пайызды құрап отырғанына тоқталды. 

Жалпы, Қазастан жері кең-байтақ 
əрі əр өңірдің өзіне тəн ерекшелігі 
мен маңызы бар. Дамудың даңғыл 
жолы на түскен мемлекетіміз үшін 
алдағы президент сайлау үлкен жауап-
кер шілікті арқалаған тарихи кезең 
болғалы тұр. Президент Қасым-
Жомарт Кемелұлының саяси көш-
бас шы ретінде Қазақстан халқы үшін 
бастаған игі бастамалары елі міз дің 
өр кендеуі жолындағы шамшы рақ 
іспет тес. Ал біздің борышымыз еге-
мен дігімізді көз қарашығындай сақтап, 
оны келер ұрпаққа аманаттау. Бұл 
орай да «Жұмыла көтерген жүк жеңіл» 
демек ші, елдегі қолға алынған рефор-
маларды қолдап, жүзеге асуына бір 
кісідей атсалысайық.

Фахриддин ҚАРАТАЕВ,
Мәжіліс депутаты,

«Amanat» фракциясының мүшесі

Мемлекет игілігін еселеген

Елімен кеңескеннің 
еңсесі биік

Қарқаралы қарымы
––––––––––––––––––––––––––––––––––––––––––––––––––––––––––––
Мемлекет басшысы Қасым-Жомарт Тоқаев Қарағанды облысына сапары 
барысында �ңірдің даму бағыттарын белгілеп, бірқатар қомақты тапсырма 
жүктеді. Еліміздің �ркендеуіне сүбелі үлес қосып отырған �ндірісті аймақтың 
мүмкіндіктерін к�рсетіп, халықтың тұрмысы мен әл-ауқатын арттыратын 
серпінді жобаларды атады. 
––––––––––––––––––––––––––––––––––––––––––––––––––––––––––––

––––––––––––––––––––––––––––––––––––––––––––––––––––––––
Мемлекет Басшысы Қасым-Жомарт Тоқаев жұмыс сапарымен еліміздің 
бірнеше �ңіріне ат басын тіреді. Нақтырақ айтсақ, Президент Түркістан, 
Шымкент, Абай, Қарағанды облыстарының жұртшылығымен кездесіп, 
халықтың тыныс-тіршілігімен таныс болды. 
––––––––––––––––––––––––––––––––––––––––––––––––––––––––

––––––––––––––––––––––––––––––––––––––––––––––––
Биылғы барыс жылы әлем үшін ғана емес, еліміз үшін де оңай 
болған жоқ. Қазір де жан-жағымыз тыныш емес, әлемдік гео-
саяси ахуал тым күрделеніп барады. Осындай қиын-қыстау 
кезеңде етек-жеңімізді жинап, мұқият болуымызды уақыттың 
�зі талап етіп отыр. 
––––––––––––––––––––––––––––––––––––––––––––––––

